
ginn der mé an och de Gesamtbudget
klémmt. Si investéieren, se bereede sech op
d’Zukunft vir. An, wéi gesot, heimadder héllefe
mer esou gutt, wéi et geet.

Nieft désem Projet de loi gouf et awer eng
ganz Hallewull vun aneren Initiativen, fir dem
Méttelstand ze héllefen. Ech erénneren un den
Aktiounsplang zugonschte vun de PMEen, dee
bannent zwee Joer schonn zu zwee Dréttel
émgesat ass. Ech denken, dass dat genuch
ausseet.

Mir hunn och déi aner Aideregimmen alleguer-
ten iwwerschafft. Mir hu mam Bail commercial
d’Locatioun vu Butteker méi kloer, méi gerecht
geregelt. Mir hu mat eise Partner de Pacte pro
commerce an de Pacte pro artisanat énner-
schriwwen, fir eben dés Secteuren ze dynami-
séieren, ze begleeden um Wee vun der Digitali-
séierung. Dést alles am Sénn vun enger nohal-
teger Entwécklung vun eiser Ekonomie. Eng
Ekonomie, wou déi kleng a méttelgrouss Betri-
ber eng fundamental wichteg Roll spillen.

An ech soen lech, och ech kommen aus enger
Famill, déi weess, wéi et ass. Mai Papp war
Commercant an der Stad a mai Bopa war
Schréiner. Ech weess ganz genau, wat et
heescht, fir aus esou engem Betrib ze kommen.

Duerfir, d’PMEe sinn effektiv net esou dacks an
der Press wéi eng grouss Industrie oder déi
déck innovativ Projeten. Dat brauche se och
net an dat wélle se och net. Si wéllen, datt ee
sech ém hir Problemer kémmert um Terrain an
datt een hinnen hélleft, déi Problemer ze léi-
sen. Dat ass et, wat mer maachen. Effikassitéit
ass dat, wat eis Wirtschaftspolitik auszeechent,
an duerfir wier ech frou, wann d’Chamber och
den Accord géif gi fir dése Projet de loi.

Merci.
® Une voix.- Trés bien!

» M. Mars Di
Merci och der...

Bartolomeo, Président.-

(Interruption)

® M. Félix Eischen (CSV).- Dierft ech der
Madamm Statssekretarin nach antwerten?

B Mme Francine Closener, Secrétaire d’Etat
a I’Economie.- Selbstverstandlech.

® M. Félix Eischen (CSV).- Merci, Madamm
Statssekretarin, fir d’'Wuert. Ech hat et virdru
just a menger Ried kuerz ugeschwat, déi 1.000
Euro, wou elo d’Limitt jo gesat ass, fir déi
Ufroen do ze maachen. Dir sidd net weider
drop agaangen.

Ass dat elo just aus administrative Grénn oder
ass do eng Alternativ ugeduecht? Well mer
awer der Meenung sinn, dass fir vill kleng Betri-
ber, oder eenzel Betriber och, dat eng Héllef
war.

B Mme Francine Closener, Secrétaire d’Etat
a I'Economie.- Also virdru war déi Limitt bei
12.500 Euro. Elo ass déi Limitt bei 5.000 Euro.
Ech sinn net ganz sécher, dass ech verstanen
hunn, wat Der mer domadder wéllt soen.

® M. Félix Eischen (CSV).- Déi 1.000 Euro,
wou et eng Limitt gétt.

B Mme Francine Closener, Secrétaire d’Etat
a I'Economie.- Jo.

® M. Félix Eischen (CSV).- Dat heescht, et
mussen 1.000 Euro sinn.

B Mme Francine Closener, Secrétaire d'Etat
a I'Economie.- 5.000 Euro!

® M. Félix Eischen (CSV).- Drénner kritt een
et net méi?

5.000 Euro. Okay. Merci fir dés Prazisioun!
(Interruption)

B Mme Francine Closener, Secrétaire d'Ftat
a I'Economie.- Et ass erofgesat ginn. Jo.

B M. Mars Di Bartolomeo, Président.-
Merci.

® Une voix.- Trés bien!

(Interruptions)

B M. Mars Di Bartolomeo, Président.- Ech
géif mengen, dass mer elo kéinten ofstémmen
iwwert den Ensembel vum Projet 7140.

Vote sur I'ensemble du projet de loi 7140 et
dispense du second vote constitutionnel

D'Ofstémmung fankt un. Fir d’Eischt déi per-
séinlech Stémmen. Dann d'Procuratiounen. An
d’'Ofstémmung ass eriwwer.

Unanimitéit, mat 59 Stémmen. 59 hunn der
um Vott deelgeholl. Domat ass de Projet de loi
7140 ugeholl.

Ont voté oui: Mmes Diane Adehm, Nancy Arendt
(par M. Serge Wilmes), MM. Emile Eicher, Félix
Eischen, Léon Gloden, Jean-Marie Halsdorf, Mmes
Martine Hansen, Francoise Hetto-Gaasch, M. Aly
Kaes, Mme Claudine Konsbruck, M. Marc Lies,
Mme Martine Mergen, M. Paul-Henri Meyers,
Mme Octavie Modert, MM. Laurent Mosar, Gilles
Roth, Marco Schank, Marc Spautz, Serge Wilmes,
Claude Wiseler, Michel Wolter et Laurent Zeimet;

MM. Marc Angel, Frank Arndt, Mme Simone
Asselborn-Bintz, M. Alex Bodry (par Mme Claudia
Dall’Agnol), Mmes Taina Bofferding, Tess Burton,
M. Yves Cruchten, Mme Claudia Dall’Agnol, MM.
Mars Di Bartolomeo, Georges Engel, Franz Fayot,
Claude Haagen et Mme Cécile Hemmen (par M.
Yves Cruchten);

MM. André Bauler, Gilles Baum, Mme Simone
Beissel, MM. Eugéne Berger, Frank Colabianchi,
Lex Delles, Mme [oélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer;

MM. Gérard Anzia, Henri Kox, Mmes Josée
Lorsché, Viviane Loschetter (par Mme Josée
Lorsché), Sam Tanson et M. Roberto Traversini
(par Mme Sam Tanson);

MM. Gast Gibéryen, Fernand Kartheiser et Roy
Reding (par M. Fernand Kartheiser);

MM. Marc Baum et David Wagner (par M. Marc
Baum).

D'Dispens vum zweete Vott: Ass d'Chamber
dermat d'accord?

(Assentiment)
Merci. Dann ass dat esou decidéiert.

A mer géifen zum nachste Projet iwwergoen,

de Projet de loi 7279: eng Ofannerung vun der

Benelux-Konventioun am Berdich vun der Pro-
riété intellectuelle. An d’Madamm Tess Burton
uet d'Wuert erém.

I
5.7279 - Projet de loi portant ap-
probation du Protocole portant

modification de la Convention Bene-

lux en matiere de l)ropriete intellec-

tuelle (marques et dessins ou mo-

deles), en ce qui concerne la mise en

ceuvre e a directive

SUE) 2015/2436, fait a Bruxelles, le
1 décembre 2017

Rapport de la Commission de I'Economie

B Mme Tess Burton (LSAP), rapportrice.-
Merci, Har President. Dir Dammen an Dir Ha-
ren, mir sttmmen haut och iwwert de Geset-
zestext 7279 of, deen den 13. Abréll vun dé-
sem Joer vum Ausseminister deposéiert a vum
Wirtschaftsministére preparéiert gouf.

Zil vun désem Gesetzestext ass et, d’'Geneeme-
gung fir de Protokoll vum 11. Dezember 2017
ze kréien, fir de Benelux-Accord iwwert d’Pro-

priété intellectuelle ofzednneren, fir datt mer
konform si mat enger Bréisseler Direktiv vum
16. Dezember 2015.

Mam Protokoll kénne mer d’Dispositiounen aus
der Direktiv an eis national Gesetzgebung
aschreiwen. D'Direktiv, déi bis de 14. Januar
2019 émgesat soll sinn, soll d’Harmoniséierung
vun de Markerechter innerhalb der Europée-
scher Unioun stderken a viséiert och, fir déi na-
tional Schutzsystemer vu Markerechter méi
eenheetlech ze gestalten.

D'Direktiv deckt souwuel inhaltlech wéi och
verfahrenstechnesch ASEekter of an ziilt op eng
Moderniséierung an och Vereinfachung vun de
Registréierungssystemer of, well d'Interesse-
gruppen émmer méi schnell, besser an harmo-
niséiert Registréierungssystemer fuerderen.

Gldichzaiteg weéllt een dann dee ganze System
och koharent a userfréndlech maachen, méi
zouganglech fir de Public a mat den neiesten
Technologien ausstatten, déi dem Wuesstum
an der Kompetitivitéit vun europaeschen Entre-
prisen, besonnesch de PMEen, also de klengen
a méttelstannege Betriber, zeguttkommen.

D’Zuel vun de Registréierunge soll dann domat
och an d’Luucht goen.

Zousatzlech ass d'Direktiv geduecht, fir d'Har-
moniséierung vum Handelsmaart an der Euro-
paescher Unioun ze verstderken an den natio-
nale Markesystem, an désem Fall Benelux, mat
deem aktuellen EU-Reglement ze harmoniséie-
ren, mat enger Komplementaritéit téscht dem
Markesystem vun der EU an den eenzelnen na-
tionale Markesystemer.

De Benelux-Accord iwwert d'Propriété intellec-
tuelle setzt d'Dispositioune vun der Direktiv,
déi quasi all obligatoresch sinn, dann och ge-
trei ém: ob Representatioun vun de Marken, ob
Koexistenz vun de Marke mat hirer Appellation
d’origine protégée oder nach spezifesch Dispo-
sitiounen, déi et engem Titulaire vun enger
Mark erlaben, géint een aneren ze agéieren,
dee seng Mark ouni dem Titulaire seng Autori-
satioun géif benotzen, oder nach Rechter vun
den Titulairé vun de Marke sinn an den Dispo-
sitioune festgehalen. Esou sinn d'Rechter vum
Titulaire vun enger Mark an Zukunft vill besser
geschiitzt.

Har President, als Erénnerung: D'Mark Benelux
gétt et schonn zénter iwwer 47 Joer, also ge-
nau zénter dem 1. Januar 1971.

Déi éischt Direktiv, déi déi national Gesetzge-
bung vun den deemolege Memberstate sollt
zesummebréngen, ass vum 21. Dezember
1988. Séit 1994 gétt et en europdescht Re-
glement, dat d’Marque communautaire am-
plaz gesat huet, an déi éischt Kodifikatioun vun
der Direktiv an dem Reglement gouf 2008 voll-
bruecht. An duerno koumen d’Protokoller.

Kuerz nach e Wuert zu den Avisen. D’Chambre
de Commerce huet den 11. Mee hiren Avis of-
ginn, an deem si de Projet de loi begréisst.
Gradesou wéi de Statsrot, deen de 24. Abréll
sdin Avis ofginn huet an deen och sain Accocrd
zum Projet ginn huet.

Voila. Dést gesot, Har President, Dir Dammen
an Dir Haren, soen ech lech villmools Merci fir
d’Nolauschteren a ginn natierlech den Accord
vun der sozialistescher Fraktioun zu désem Pro-
jet.

Merci.

B Plusieurs voix.- Tres bien!

B M. Mars Di Bartolomeo, Président.-
Merci. Ech hunn eng Rei vun Aschreiwungen,
wou et mer awer schéngt, dass jiddwereen
némmen den Accord wéllt ginn.

® Une voix.- Jo.

B M. Mars Di Bartolomeo, Président.-
Wann dat esou ass, géif ech der Madamm
Octavie Modert, dem André Bauler, dem Gé-
rard Anzia, dem Gast Gibéryen an dem Marc
Baum Merci soe fir den Accord.

(Hilariteé)
B M. André Bauler (DP).- Et ass gar geschitt,
Har President!

B M. Alexander Krieps (DP).- Trés bien!

B M. Mars Di Bartolomeo, Président.- Voila!
An ech géif der Madamm Statssekretérin
d'Wuert ginn.

Prise de position du Gouvernement

B Mme Francine Closener, Secrétaire d'Etat
a I'Economie.- Ma da géif ech och villmools
Merci soen, Har President, och der Rapportrice
nach eng Kéier fir dee gudde Rapport. An ech
hoffen, dass d’Chamber dann dee Projet
stémmt.

Merci.

B M. Mars Di Bartolomeo, Président.-
Merci. Da géife mer dat och esou maachen a
mir géifen iwwert de Projet de loi 7279 of-
stémmen.

Vote sur I'ensemble du projet de loi 7279 et
dispense du second vote constitutionnel

D'Ofstémmung fankt un. Fir dEischt déi
perséinlech Stémmen. An dann d’Procura-
tiounen.

D’Ofstémmung ass eriwwer an de Projet de loi
7279 ass eesttmmeg mat 60 Stémmen
ugeholl.

Ont voté oui: Mmes Diane Adehm, Sylvie Andrich-
Duval (par M. Marco Schank), Nancy Arendt (par
M. Claude Wiseler), MM. Emile Eicher, Félix
Eischen, Léon Gloden, Jean-Marie Halsdorf, Mmes
Martine Hansen, Francoise Hetto-Gaasch, M. Aly
Kaes, Mme Claudine Konsbruck, M. Marc Lies,
Mme Martine Mergen, M. Paul-Henri Meyers,
Mme Octavie Modert, MM. Laurent Mosar, Gilles
Roth, Marco Schank, Marc Spautz, Serge Wilmes
(par M. Marc Spautz), Claude Wiseler, Michel
Wolter et Laurent Zeimet;

MM. Marc Angel, Frank Arndt, Mme Simone
Asselborn-Bintz, M. Alex Bodry (par Mme Claudia
Dall’Agnol), Mmes Taina Bofferding, Tess Burton,
M. Yves Cruchten (par M. Georges Engel), Mme
Claudia Dall’Agnol, MM. Mars Di Bartolomeo,
Georges Engel, Franz Fayot, Claude Haagen et
Mme Cécile Hemmen (par Mme Simone
Asselborn-Bintz);

MM. André Bauler, Gilles Baum, Mme Simone
Beissel, MM. Eugéne Berger, Frank Colabianchi,
Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer;

MM. Gérard Anzia, Henri Kox, Mmes Josée
Lorsché, Viviane Loschetter (par Mme Josée
Lorsché), Sam Tanson et M. Roberto Traversini
(par M. Gérard Anzia);

MM. Gast Gibéryen, Fernand Kartheiser et Roy
Reding (par M. Fernand Kartheiser);

MM. Marc Baum et David Wagner (par M. Marc
Baum).

Kréie mer den Accord fir d’'Dispens vum zweete
Vott? Ass dat esou?

(Assentiment)
Dann ass dat esou decidéiert.

A mer géifen zu deem leschte Punkt vun eiser
Sétzung iwwergoen: de Projet 7119 iwwert
d'Zousazversécherunge fir liberal an onof-
hangeg Beschaftegter. Den Har Georges Engel
als Rapporteur huet d'Wuert.

I
6. 7119 - Projet de loi portant:

1. transposition de la directive
2014/50/UE du Parlement européen
et du Conseil du 16 avril 2014 rela-
tive aux prescriptions minimales vi-
sant a accroitre la mobilité des tra-
vailleurs entre les Etats membres en
améliorant I'acquisition et la préser-
vation des droits a pension complé-
mentaire;

2. modification de la loi modifiée du
8 juin 1999 relative aux régimes
complémentaires de pension;

3. modification de la loi modifiée du
4 décembre 1967 concernant I'impot
sur le revenu

Rapport de la Commission du Travail, de
I'Emploi et de la Sécurité sociale

B M. Georges Engel (LSAP), rapporteur.-
Merci, Har President. Dir Dammen an Dir Ha-
ren, et geet hei, wéi de President gesot huet,
ém d'Régimes complémentaires de pension,
kuerz RCP genannt; den zweete Pilier vun eiser
Altersversécherung. Den éischten an den drétte
kennt Der.

Pensiounsversécherungen, déi iwwer Betriber
ofgeschloss ginn, do hu mir ken? ganz grouss
Traditioun hei zu Létzebuerg, well eis éffentlech
Pensiounsregimmer gutt fonctionnéieren an
och gutt Leeschtunge bidden, wat sécherlech
de Verdéngscht ass vun deene Regierungen,
déi virdru waren, well se eis d’Pensiounen ém-
mer esou gutt héichgehalen hunn.

Zanter dem Gesetz vum 8. Juni 1999 gétt et e
legale Kader fir d'Régimes complémentaires de
pension, wat eng staark Evolutioun an deem
Beraich mat sech bruecht huet, well hate mer
1999 nach ronn 400 Betriber, esou lait d'Zuel
an Téschenzait bei 2.600 Betriber, déi esou eng
Pensioun ubidden.

De Regierungsprogramm vun 2013 huet du
virgesinn, datt dee legale Kader soll adaptéiert
ginn. An dat gétt och mat désem Projet de loi

